Әдәби укудан тестлар

(Рус телендә белем бирү мәктәбенең татар балалары өчен. III сыйныф.)

Мәрьямия ГАЛЛӘМОВА,
Әлки районы Базарлы Матак урта мәктәбенең татар теле һәм әдәбияты укытучысы

Әдәби уку – башлангыч сыйныфларда төп предметларның берсе. Бу дәресләрдә балада дөрес һәм йөгерек уку, бәйләнешле сөйләм күнекмәләре булдырыла, туган телгә мәхәббәт тәрбияләнә. Укучы халык авыз иҗаты, язучы һәм шагыйрьләрнең чәчмә һәм шигьри әсәрләре белән таныша.
Уку елы ахырында һәр предмет буенча ел дәвамында алган белем һәм күнекмәләр тикшерелә. Шул максаттан III сыйныф укучылары өчен тестлар тәкъдим ителә.
Материал.

1 нче вариант.
1. Өзекне укы, әсәрнең исемен билгелә:

- Әйе, - диде кояш, - беләм, 

Мин әйтәм, 

Тыңлап кара:

Иң матур җир – Туган җир ул, 

Онытма моны бала! 

а) “Иң матур җир”
ә) “Идел суы”
б) “Алтын безнең җир”
2. “Комсыз эт” мәсәлендә этнең авызыннан суга нәрсә төшеп китә?

а) ипи

ә) сөяк

б) ит

3. Шигырьдән өзекне укы һәм авторын билгелә:

- Ник газаплыйсың болай син, 

мин әле бик кечкенә;

Мин туганга тик ике айлап булыр йә өч кенә.

а) Роберт Миңнуллин

ә) Габдулла Тукай

б) Шәүкәт Галиев

4. Роберт Миңнуллин - 

а) балалар шагыйре

ә) җырчы

б) биюче
5. Хикәянең тулы исемен билгелә: “Яңа …”

а) чиләк 

ә) көрәк

б) урындык

6. “Даниянең тополе” әсәре - 

а) әкият

ә) шигырь

б) хикәя

7. Мәкальнең дәвамын табыгыз.

Калган эшкә ...

а) җил исә

ә) су ага
б) кар ява

8. Җәй башында кайсы бәйрәм була?
а) Сабан туе

ә) Әниләр бәйрәме

б) Ватанны саклаучылар бәйрәме
2 нче вариант.
1. Өзекне укы, әсәрнең исемен билгелә:

Дуслар, һәммәгез дә хаклы

Идел-сусыз бик моңсу.

Алтын-көмешләрдән артык

Идел суы, Идел-су.

а) “Иң матур җир” 

ә) “Идел суы”

б) “Алтын безнең җир”

2. “Песнәк белән Әнисә” хикәясендә Әнисә песнәккә нәрсә бирә?

а) ипи валчыгы

ә) бодай

б) туңмай

3. Шигырьдән өзекне укы һәм авторын билгелә:

Юк, кирәкми, мин өйрәнмим,

минем уйныйсым килә;

Шул болыннарда ятасым, 

Шунда ауныйсым килә.

а) Роберт Миңнуллин

ә) Габдулла Тукай

б) Шәүкәт Галиев

4. Резеда Вәлиева - 
а) җырчы

ә) шагыйрә

б) композитор
5. Хикәянең тулы исемен билгелә:“Көтелмәгән …”

а) шатлык

ә) сорау

б) кеше

6. “Туган көндә” әсәре - 

а) шигырь

ә) хикәя
б) әкият
7. Мәкальнең дәвамын табыгыз.
Тырышкан табар, ...

а) кайнар ашка пешәр

ә) тапса аны югалтмас

б) ташка кадак кагар

8. Март аенда кайсы бәйрәм була?

а) Әниләр бәйрәме

ә) Ватанны саклаучылар бәйрәме
б) Сабан туе

